
Hyrje në udhëzues

Ky udhëzues paraqet bazë për përgatitjen dhe zbatimin e edukimit bashkëmoshatar 
të destinuar për nxënësit e shkollave fillore, me qëllim prezantimin e qartë dhe të 
kuptueshëm të mundësive që i ofron arsimi profesional dhe arsimi i dyfishtë. Është 
hartuar si një udhëzues praktik për edukatorët dhe mentorët e bashkëmoshatarëve, duke 
ofruar një qasje të strukturuar, ndërvepruese dhe të orientuar drejt të rinjve.

Programi është i organizuar në module të përcaktuara qartë që mbulojnë aspekte 
kyçe të arsimit profesional dhe të dyfishtë, duke përfshirë rrugë arsimore, mundësi reale 
për zhvillimin e aftësive dhe perspektiva për punësim. Theks i veçantë u është vënë aftësive 
të komunikimit dhe arsimit joformal, ndërsa janë shpjeguar dhe metoda të ndryshme 
të punës me të rinjtë, siç janë rrëfimi i historive (storytelling), një metodë efektive për 
përcjelljen e përvojave personale dhe angazhimin e publikut më të ri.

Në kuadër të përmbajtjes trajtohen porosi kryesore dhe elemente ndërvepruese 
që u ndihmojnë edukatorëve të bashkëmoshatarëve të krijojnë dialog me nxënësit, të 
inkurajojnë pyetje dhe pjesëmarrje aktive. Përveç kësaj, udhëzuesi përmban udhëzime 
praktike për përgatitjen, organizimin dhe realizimin e punëtorive në shkolla ​​fillore, duke 
përfshirë rekomandime për kohëzgjatjen, dinamikën dhe një qasje të përshtatshme për 
moshën.

Trajnimi i edukatorëve bashkëmoshatar, i mbështetur nga ky udhëzues, i përfshin 
fushat kryesore të mëposhtme: aftësi komunikimi, arsim profesional dhe i dyfishtë, 
metoda për punë me të rinjtë dhe themelet e edukimit bashkëmoshatar. Ata janë 
shpjeguar në pjesën fillestare, duke ofruar informacion përkatës mbi konceptin e edukimit 
bashkëmoshatar dhe arsimin profesional dhe atë të dyfishtë, në mënyrë që edukatorët të 
veprojnë me besim, saktësi dhe përgjegjësi.

Udhëzuesi është dedikuar të shërbejë si një mjet praktik për përgatitjen dhe 
zhvillimin e sesioneve edukative lokale, duke u mundësuar edukatorëve bashkëmoshatar 
të realizojnë punëtori cilësore, të strukturuara dhe frymëzuese, si dhe të kontribuojnë për 
një informim më të mirë dhe krijim të një perceptimi pozitiv për arsimin profesional dhe 
të dyfishtë tek nxënësit e shkollave fillore.

Edukimi bashkëmoshatar

Veçoritë themelore të edukimit bashkëmoshatar:

	A Të rinjtë mësojnë nga bashkëmoshatarët e tyre me moshë të ngjashme, nga 
përvojat dhe gjuha;

	A Ndërtojnë marrëdhënie dhe besim;

	A Pjesëmarrësit përfshihen përmes diskutimeve, aktiviteteve dhe ndërveprimit;

	A Qasje jo formale, të mësuarit zhvillohet jashtë modelit klasik të mësimdhënies;

	A Komunikim dypalësh, nuk ka një rol të rreptë “ligjërues - dëgjues“;

	A Përdoren shembuj real dhe histori personale;

	A Zhvillim i aftësive shoqërore dhe të komunikimit;

	A Forcim i vetëbesimit dhe aftësive udhëheqëse ndërmjet edukatorëve 
bashkëmoshatarë;

	A Përshtatshmëri ndaj nevojave të të rinjve;

	A Inkurajim i të menduarit kritik dhe përgjegjësisë personale.

Edukimi bashkëmoshatar mund të shpjegohet si një marrëdhënie e ndarjes 
së përvojave midis njerëzve që janë në një farë mënyre të barabartë. Kur përmendim 
barazinë, e kemi fjalën për moshën, gjininë, vendbanimin, të njëjtën lagje ose ndonjë fshat, 
pastaj barazinë sipas të ardhurave, grupit etnik dhe shumë veçori tjera të ngjashme. Gjëja 
më e rëndësishme është që edukatorët bashkëmoshatar ndajnë diçka të përbashkët me 
pjesëmarrësit, mbi të gjitha përvojën. Ata kanë dëshirë të ndihmojnë dhe të mësojnë nga 
njëri-tjetri.

Edukatorët bashkëmoshatarë, për shkak se janë shumë afër pjesëmarrësve, 
shpesh lidhen dhe i besojnë njëri-tjetrit. Një i ri mund të komunikojë më lirshëm me 
bashkëmoshatarët për disa gjëra dhe të fitojë besim për disa çështje. Të rriturit, nisen 
nga ideja se ata patjetër t’i mësojnë të rinjtë, kështu që edukimi në atë rast vjen nga një 
pozicion pushteti, dhe në atë rast i riu nuk ka shumë mundësi për të shprehur veten. 
Prandaj, derisa realizohet ndonjë punëtori midis bashkëmoshatarëve, marrëdhënia duhet 
të jetë e barabartë, e jo marrëdhënie në të cilën arsimtari ka autoritet dhe jep një pjesë të 
njohurisë ose miratim në mënyrën që ai konsideron se është e përshtatshme. Mundësia, 
dhe ndoshta madje edhe pritjet për shkëmbim të njohurive ose që nxënësi të bëhet 
edukator është shpesh një pjesë e rëndësishme e edukimit midis bashkëmoshatarëve.

Në një situatë reale të edukimit bashkëmoshatar, edukatori bashkëmoshatar 
sillet më pak si arsimtar dhe më shumë si lehtësues. Barra e të nxënit bie mbi nxënësin. 
Në një situatë të këtillë, si edukatori ashtu edhe nxënësi e kuptojnë se çdo gjë që do të 
mësojnë i përket nxënësit, respektivisht përfitojnë pjesëmarrësit, e jo edukatori. Në të 
njëjtën kohë, edukatori bashkëmoshatar nuk e toleron presionin që në çdo kohë duhet t’i 
dijë përgjigjet në mënyrë që autoriteti i tij të mos kërcënohet. Ndonjëherë, një edukator 
bashkëmoshatar mund të krijojë një përvojë shumë më të fuqishme të të nxënit duke 
mos e ditur përgjigjen, kështu që duke mësuar së bashku me nxënësin ata ndihmojnë 
njëri-tjetrin të gjejnë përgjigjen. 

Edukimi midis bashkëmoshatarëve, kur një nxënës ndihmon një tjetër në një lëndë 
të caktuar, nuk është mënyra e vetme e edukimit bashkëmoshatar. Në fakt, është mënyra 
formale. Edukimi bashkëmoshatar mund të bëhet në grupe, qoftë me një ose më shumë 
edukatorë bashkëmoshatarësh dhe disa nxënës, ose me një grup shokësh klase. Edukatori 
bashkëmoshatar fillon me ndonjë temë për të cilën konsideron se është e rëndësishme 
për bashkëmoshatarët e tij. Ekziston një proces gjatë të cilit secili pjesëmarrës e mëson 
tjetrin me qëllim që edhe ai të mësojë diçka tjetër. Një tjetër mundësi është ajo që pasi 
një nxënës të ketë zotëruar të gjitha ato që mësohen, ai pastaj në këmbim të bëhet një 
edukator i bashkëmoshatarëve, sikur dhe ata të cilëve ai më pas u ligjëron. 

Programet për edukim bashkëmoshatar nuk janë të njëjta për të gjithë, ata 
përshtaten sipas njerëzve për të cilët janë dedikuar. Ajo që është e dobishme për njërën 
palë, ndoshta nuk do të jetë e përshtatshme për të tjerët. Me rëndësi është të dimë që 
edukimi bashkëmoshatar jo gjithmonë duhet t’i përngjajë ligjëratës në klasë. Ajo mund të 
realizohet përmes bisedave, lojërave, ndarjes së përvojave dhe mësimit nga njëri-tjetri.

Në një punëtori të dhënë, edukatori bashkëmoshatar i trajnuar, realizon aktivitete 
për tema të caktuara në bashkësi, siç është shembulli me informimin për arsimin 
profesional. Në rastin tonë, do t’u qasemi shkollave fillore dhe aty do të realizojmë 
punëtori. Në përgjithësi, duhet t’a kemi të njohur që punëtoritë mund të organizohen në 
vende publike, në organizata dhe në vende tjera. Modeli i punëtorisë shpesh është ai me 
të cilin trajnohen edukatorët e bashkëmoshatarëve.

Programet për edukim bashkëmoshatar funksionojnë mirë në disa rrethana, por 
mund të mos jenë përzgjedhja e duhur në disa rrethana tjera. Disa përparësi të veçanta 
të programeve për edukim të bashkëmoshatarëve janë:

	A Shpenzime të ulëta për burime. Meqenëse ata shpesh shfrytëzojnë vullnetarë dhe 
kanë shpenzime më të vogla, programet për edukim bashkëmoshatar mund të 
realizohen në mënyrë shumë racionale.

	A Potenciali i shkallës së lartë për kontakt. Vullnetarët të cilët edhe vetë janë pjesë e 
komunitetit, lehtë dhe shpejtë mund të shpërndajnë informata për programet dhe 
fjala e tyre do të jetë e besueshme.

	A Rritje edhe për edukatorin edhe për nxënësin. Për shkak të marrëdhënies së 
barabartë dhe supozimit që edhe edukatori edhe nxënësi posedojnë njohuri dhe 
aftësi, të dy mund të përfitojnë njohuri dhe vetë respekt.

Mundësitë në arsimin profesional dhe atë të dyfishtë

Para se të fillojmë të flasim për arsimin profesional dhe atë të dyfishtë, le t’i 
shpjegojmë ato në mënyrën më të thjeshtë të mundshme:

Nëse do të lexojmë përmbajtje të ndryshme lidhur me këto tema, do të hasim 
edhe në shkurtesën VET. Kjo është shkurtesë për Vocational Education and Training, që 
në gjuhën shqipe do të thotë arsim profesional dhe trajnim.

Të rinjtë jo gjithmonë janë të interesuar për statistika, apo prezantimin e numrave të 
ndryshëm. Megjithatë, ne duhet të dimë përmes këtyre të dhënave edhe për përparësitë e 
arsimit profesional. Për të pasur një pamje më reale për nevojën dhe mundësitë e arsimit 
profesional dhe atij të dyfishtë, do të shqyrtojmë disa të dhëna statistikore:

	A Nevoja për vendosjen e sistemit të arsimit të dyfishtë në vendin tonë është e 
madhe, me qëllim që sistemi arsimor të bëhet më elastik dhe më i harmonizuar 
me nevojat reale të tregut të punës.

	A Raporti për përparimin e vendit i Komisionit Evropian tregon se rreth 80% e 
personave të papunë bëjnë pjesë në kategorinë e të papunëve afatgjatë, që në 
masë të madhe është rezultat i mospërputhjes midis aftësive të përfituara dhe 
kompetencave të kërkuara. Kjo do të thotë që të papunët kanë një profesion që 
nuk është i kërkuar dhe nuk është pjesë e arsimit profesional.

Si të rinj, duhet të jemi të vetëdijshëm se arsimi i dyfishtë nuk mund të futet shpejt 
dhe pa investime. Është një proces që kërkon kohë, planifikim dhe ndryshime në të gjithë 
sistemin arsimor. Aktualisht, në të gjithë vendin fillohen projekte dhe aktivitete pilot të 
cilët gradualisht e prezantojnë këtë model. Duhet të dimë se është e rëndësishme që 
nxënësit të kenë mundësi të njihen drejtpërdrejt me kompanitë dhe mjedisin real të 
punës. Në këtë mënyrë, “puna te një punëdhënës” pushon së qeni një ide e panjohur dhe 
abstrakte, dhe bëhet një përvojë e vërtetë.

Përvoja tregon se atë që vetëm e dëgjojmë, e harrojmë shpejt, atë që shohim, e 
mbajmë mend më mirë, por më së shumti mësojmë kur vetë marrim pjesë aktive dhe 
punojmë. Pikërisht për këtë arsye puna praktike është thelbësore. Me një qasje të këtillë 
u përgjigjemi nevojave të kohës së sotme - krijojmë të rinj me aftësi reale, forcojmë 
kompanitë dhe zvogëlojmë papunësinë.

Arsimi i dyfishtë me vete bart disa sfida të caktuara, por ata paraqesin mundësi për 
përparim dhe zhvillim. Këto sfida mund të transformohen në përfitime konkrete:

	A Sistemi i dyfishtë kontribuon për dinamizëm dhe përshtatshmëri më të 
madhe të arsimit drejt nevojave të sektorit real dhe ekonomisë, gjë që në 
mënyrë të drejtpërdrejtë ndikon ndaj zvogëlimit të papunësisë dhe forcimit të 
konkurueshmërisë ekonomike.

	A Krijohet bazë për modernizimin e programeve ekzistuese arsimore dhe zhvillimin 
e kualifikimeve të reja në pajtim me prirjet ekonomike dhe teknologjike, si dhe për 
forcimin e rolit të Kornizës kombëtare të kualifikimeve. Në këtë drejtim, theksohet 
rëndësia e komisioneve sektoriale për kualifikime, të cilët kanë rol në analizën dhe 
përparimin e kualifikimeve dhe harmonizimin e tyre me nevojat e tregut. 

	A Arsimi i dyfishtë mundëson përqendrim tek arritja e rezultateve relevante nga 
mësimi përmes ndarjes në module të programeve mësimore dhe qasjes elastike 
ndaj trajnimit praktik tek punëdhënësit. Kjo qasje rrit atraksionin e arsimit 
profesional dhe përmirëson lidhjen midis arsimit dhe praktikës.

	A Krijohet mundësi për futjen e sistemit me kredi në arsimin dhe formimin 
profesional, me se mundësohet transferimi i kredive, përparimi përmes kornizës 
së kualifikimeve dhe marrja më e lehtë e një ose më shumë kualifikimeve. Kjo ka 
potencial të avancojë përfshirjen sociale dhe mundësitë e barabarta, veçanërisht 
duke pasur parasysh hendekun e theksuar gjinor në tregun e punës.

	A Modeli i dyfishtë siguron një qasje të re në mësimdhënie dhe trajnimin praktik, 
si dhe nevojën për arsimtarë të kualifikuar profesionalisht, ndarje të detyrimeve 
financiare midis shtetit dhe kompanive dhe ulje të kostos për trajnim shtesë të fuqisë 
punëtore. Komisioni Evropian thekson nevojën për investime të vazhdueshme në 
zhvillimin profesional të stafit arsimor. 

	A Inkurajohet bashkëpunimi cilësor dhe i qëndrueshëm midis institucioneve 
arsimore dhe sektorit real, përmes sinergjisë më të mirë midis sistemit arsimor dhe 
tregut të punës, si dhe forcimit të rolit të dhomave të tregtisë. Mungesa e fuqisë 
punëtore të kualifikuar, sipas Raportit, kufizon bashkëpunimin midis kompanive 
dhe ngadalëson zhvillimin ekonomik. 

	A Nxënësve u mundësohet të fitojnë përvojë pune reale dhe kompensim financiar, 
që paraqet një faktor të rëndësishëm pozitiv për punësimin e tyre në të ardhmen.

Arsimi i mesëm profesional është 
kur, përveç teorisë, mësojmë edhe 
një profesion specifik, ka mësim 
praktik dhe fitohen aftësi që 
përdoren drejtpërdrejt për punë.

Arsimi i dyfishtë është kur shkolla, 
nxënësi dhe një kompani kanë një 
marrëveshje për zbatimin e trajnimit 
praktik jashtë shkollës, respektivisht 
në kompaninë me të cilën është 
lidhur marrëveshja.

Prandaj, koncepti i “arsimit të dyfishtë - një investim në të ardhmen” merr një 
dimension konkret dhe praktik. Ai nënkupton krijimin e profesionistëve të kualifikuar, 
rritjen e konkurueshmërisë së kompanive, produktivitet më të lartë dhe transferim të 
vazhdueshëm të njohurive.

Përfitimet nga programet për arsim profesional dhe arsim të dyfishtë:

	A Punësim më i mirë i të rinjve

Programet profesionale dhe arsimi i dyfishtë janë të lidhur drejtpërdrejtë me 
nevojat e tregut të punës. Nxënësit pajisen me aftësi praktike dhe të zbatueshme të cilët 
kërkohen nga punëdhënësit, gjë që dukshëm e rrit mundësinë për punësimin e tyre më 
të shpejtë pas përfundimit të arsimit.

	AMësimi përmes praktikës

Një pjesë e madhe e mësimdhënies realizohet përmes trajnimit praktik në një 
mjedis real pune. Kjo qasje u mundëson nxënësve të zbatojnë njohuritë teorike, të fitojnë 
zakone pune dhe të përgatiten për sfidat reale në vendin e punës.

	A Harmonizimi me kërkesat e tregut të punës

Programet profesionale dhe arsimi i dyfishtë janë elastike dhe zhvillohen në 
bashkëpunim me kompanitë. Programet mësimore përshtaten me ndryshimet ekonomike 
dhe teknologjike, gjë që zvogëlon mospërputhjen midis aftësive të të rinjve dhe kërkesave 
të punëdhënësve.

	A Kontakti i hershëm me mjedisin e punës

Përmes arsimit të dyfishtë, nxënësit që në kohën e shkollimit krijojnë kontakt të 
drejtpërdrejtë me kompanitë, proceset e punës dhe kulturën profesionale. Kjo e lehtëson 
kalimin nga arsimi drejt punësimit.

	A Zhvillimi i aftësive kryesore dhe transversale

Krahas njohurive profesionale, nxënësit zhvillojnë edhe aftësi për komunikim, 
punë ekipore, përgjegjësi, disiplinë dhe zgjidhje të problemeve - aftësi të cilat janë të 
domosdoshme për çdo profesion.

	AMundësia për kompensim financiar

Në kuadër të arsimit të dyfishtë, nxënësit shpesh marrin kompensim për trajnimin 
praktik, gjë që paraqet një motivim shtesë dhe mbështetje financiare për të rinjtë dhe 
familjet e tyre.

	A Ulja e papunësisë

Me krijimin e një fuqie punëtore të kualifikuar, programet profesionale dhe arsimi 
i dyfishtë kontribuojnë në uljen e papunësisë së të rinjve dhe papunësisë afatgjate dhe në 
forcimin e ekonomisë.

	A Elasticitet më i madh dhe më shumë rrugë arsimore

Programet profesionale mundësojnë avancim, rikualifikim dhe mësim gjatë tërë 
jetës. Nxënësit më lehtë mund të përshtaten ndaj ndryshimeve në tregun e punës dhe të 
vazhdojnë me arsimim ose specializim.

	A Bashkëpunim më i mirë midis arsimit dhe sektorit të biznesit

Arsimi i dyfishtë krijon partneritet midis shkollave dhe kompanive, gjë që kontribuon 
drejt programeve më cilësore, trajnimit më të mirë praktik dhe lidhjes më të fuqishme 
midis arsimit dhe ekonomisë.

	A Informim më i mirë dhe zgjedhje e vetëdijshme te të rinjtë

Përmes programeve profesionale dhe arsimit të dyfishtë, të rinjtë fitojnë një pamje 
të qartë për profesionet, mundësitë për zhvillim dhe interesimet e tyre, gjë që u ndihmon 
atyre të marrin vendime të informuara dhe reale për të ardhmen e tyre.

Aftësitë e komunikimit

Aftësitë e komunikimit janë themeli i edukimit të suksesshëm të bashkëmoshatarëve. 
Roli i edukatorit të bashkëmoshatarëve nuk është vetëm të përcjellë informacion, por edhe 
të krijojë besim, të inkurajojë dialog dhe të krijojë një mjedis të sigurt në të cilin nxënësit 
ndihen të inkurajuar të pyesin, të mendojnë dhe të marrin pjesë aktive. Komunikimi 
efektiv lejon që porositë në lidhje me arsimin profesional dhe atë të dyfishtë të jenë të 
kuptueshme, relevante dhe të pranueshme për grupin e synuar.

Si bashkëmoshatarë, edukatorët kanë një përparësi të veçantë; ata flasin “të njëjtën 
gjuhë” me nxënësit. Megjithatë, kjo përparësi mund të shfrytëzohet plotësisht vetëm 
nëse komunikimi është i qartë, i strukturuar dhe i përshtatur sipas moshës, interesimeve 
dhe njohurive të mëparshme të publikut. Aftësitë e komunikimit të zhvilluara mirë u 
mundësojnë edukatorëve të bashkëmoshatarëve të shpjegojnë pohime të ndërlikuara në 
një mënyrë të thjeshtë, të përdorin shembuj të përshtatshëm dhe të shmangin paqartësi 
ose keqinterpretime.

Komunikimi nuk është një proces njëkahësh. Për edukatorët e bashkëmoshatarëve, 
aftësitë e dëgjimit aktiv janë po aq të rëndësishme. Duke dëgjuar me kujdes, duke bërë 
pyetje të hapura dhe duke njohur reagimet e nxënësve, edukatorët mund të përshtatin 
përmbajtjen dhe dinamikën e punëtorisë sipas nevojave të grupit. Kjo kontribuon në një 
përfshirje më të madhe, një kuptim më të mirë dhe një efekt më të fortë arsimor.

Aftësitë e zhvilluara të komunikimit janë veçanërisht të rëndësishme gjatë drejtimit 
të diskutimeve, përgjigjes së pyetjeve dhe trajtimit të paragjykimeve ose qëndrimeve 
negative ndaj arsimit profesional dhe arsimit të dyfishtë. Edukatorët e bashkëmoshatarëve 
që komunikojnë me siguri, argumentim dhe respekt mund të nxisin të menduarit kritik 
dhe t’i inkurajojnë nxënësit të shqyrtojnë rrugë të ndryshme arsimore pa stereotipa.

Për më tepër, komunikimi efektiv kontribuon në zhvillimin personal të edukatorëve 
të bashkëmoshatarëve. Përmes paraqitjes publike, punës në grup dhe drejtimit të 
aktiviteteve ndërvepruese, ata rrisin vetëbesimin e tyre, zhvillojnë aftësi udhëheqëse dhe 
mësojnë se si t’i shprehin qartë pikëpamjet dhe përvojat e tyre. Këto aftësi mund të barten 
dhe janë të dobishme jo vetëm në procesin arsimor, por edhe në jetën e tyre të ardhshme 
profesionale dhe personale.

Prandaj, zhvillimi i aftësive të komunikimit është një element kyç në trajnimin e 
edukatorëve të bashkëmoshatarëve. Ato paraqesin një parakusht për edukim cilësor 
të bashkëmoshatarëve, përcjellje efektive të njohurive dhe ndërtim të marrëdhënieve 
pozitive dhe frymëzuese midis të rinjve.

Komunikimi mund të përkufizohet si proces me anë të të cilit informacioni dhe të 
kuptuarit përcillen nga një person tek një tjetër. Nuk ka komunikim nëse informacioni i 
përcjellë nuk pranohet dhe nuk kuptohet. Pra, komunikimi përfshin dërgimin, pranimin 
dhe të kuptuarit.

Fuqia e komunikimit mund të shihet edhe përmes shumë studimeve që thonë se 
nëse u tregoni diçka 100 personave pa e përsëritur atë:

	A pas 24 orësh, rreth 20 % tashmë e kanë harruar;
	A pas 48 orësh, më shumë se gjysma e kanë harruar;
	A pas tre ditësh, më shumë se 70 % e kanë harruar;
	A pas një jave më shumë se 90 % e kanë harruar,

Komunikimi verbal
Komunikimi verbal paraqet mënyrën në të cilën komunikojmë me të tjerët 

përmes fjalëve, respektivisht kur flasim, shpjegojmë, parashtrojmë pyetje ose 
shkëmbejmë mendime.

Me komunikim verbal mund të:
	A themi qartë çfarë mendojmë dhe ndjejmë,
	A sqarojmë një ide apo problem,
	A kuptohemi më mirë me të tjerët.

Procedura e dëgjimit ose stilet e përgjigjes përcaktohen nga termat e mëposhtëm:
	A dëgjimi aktiv,
	A dëgjimi pasiv,
	A përgjigja e drejtpërdrejtë.

Përdorimi i një përzierjeje të këtyre stileve konsiderohet taktika më e mirë. 
Këto teknika duhet të përdoren me sinqeritet dhe në kontekstin e ndërtimit të një 
marrëdhënieje të mirë. Gjëja më e rëndësishme është të ruhet lidhja me personin 
me të cilin ndërtohet marrëdhënia.

Komunikimi jo verbal
Ne jemi të edukuar t’u japim më shumë rëndësi fjalëve, prandaj edhe i injorojmë 

sinjalet jo verbale. 

Lëvizjet e këmbëve, ndryshimet e zërit, shprehjet e fytyrës, të gjitha këto janë 
forma të komunikimit jo verbal të cilët individët ua dërgojnë njëri-tjetrit. Ne ndoshta nuk 
do t’i themi dikujt diçka të keqe në mënyrë verbale, por mund t’ia dërgojmë atë porosi në 
mënyrë jo verbale pa qenë të vetëdijshëm për këtë.

Dëgjimi aktiv
Dëgjimi aktiv është një aftësi e vetëdijshme dhe e qëllimshme komunikimi, në të cilën 

dëgjuesi përqendrohet plotësisht te personi tjetër, jo vetëm te fjalët që i thotë, por edhe 
te porosia, ndjenjat dhe kuptimi që fshihet pas tyre. Kjo nënkupton praninë, kuptimin dhe 
përgjigjen e duhur.

Aftësitë verbale dhe jo verbale të dëgjimit aktiv

	

				  
Aftësia

Shpjegimi

Dhënia e një 
përfundimi

Drejtimi i disa gjërave të shprehura nga folësi, drejt përgatitjes 
së një deklarate. Në këtë rast, duhet të kemi parasysh 
saktësinë, respektivisht saktësinë e përfundimit.

Sqarim

Kontrolli që gjithçka që është shprehur është kuptuar mirë. Siç 
janë fakte të caktuara, mendime, vendime, renditje ngjarjesh.
Shembull:
„ Pra, tre gjërat për të cilat po flisnit janë... e para... e dyta... e 
treta?“

Referim

Theksimi i ndjenjave të qarta dhe të nënkuptuara të shprehura 
nga folësi dhe demonstrimi i mirëkuptimit dhe pranimit.
Shembull:
„ Kjo tingëllon të kishte qenë vërtet emocionuese....“

Parafrazim

Dhënia e informatës kthyese, në një masë të caktuar, çfarë është 
thënë, duke përdorur fjalët tuaja. Kjo aftësi na mundëson t’i 
bëjmë me dije folësit se e kemi dëgjuar, ndërkohë e nxisim të 
vazhdojë me fjalimin.
Shembull:
„Nëse ju kam kuptuar mirë, ajo që ka ndodhur në punë paska 
qenë vërtetë shqetësuese...“

Shpjegim

Ofrimi i një interpretimi ndaj një deklarate të dhënë. Kjo është 
shumë e dobishme nëse dikush nuk flet mjaftueshëm qartë 
ose shprehet në një mënyrë të paqartë, ndërsa ne dëshirojmë 
të marrim pjesë aktive dhe ta kuptojmë atë. 
Shembull:
„Ajo ndoshta ka të bëjë me...“

Pyetje hapëse - 
përmbyllëse

Parashtrimi i pyetjeve që do të nxisin diskutimin e mëtejshëm.
Shembull:
„Çfarë ndodhi pastaj?“ ose „Si u pasqyrua e gjithë kjo ndaj teje?“
Vini re ndryshimin midis këtyre pyetjeve të hapura - të mbyllura 
dhe atyre që mund të përgjigjen me PO ose JO, si p.sh.: “A u 
frikësove?” ose “Dhe, a u largove atëherë?”

Inkurajim

Inkurajimi i reflektimit ndaj kontributit të folësve dhe theksimit 
të meritës së të gjithëve.
Shembull:
„Ishte vërtetë një kontribut i mirë, ju faleminderit.“
Ose përdorimi i nën-fjalimit, për të theksuar se e kuptojmë atë 
që është thënë. Kjo duhet të jetë në shërbim të vazhdimit të 
bisedës, respektivisht, bën me dije se dëgjuesi është i gatshëm 
të dëgjojë edhe më tej.

Shembull:
„Ëhë,... а, po ... po, po...“

Lënia e hapësirës

Dhënia e kohës midis asaj që personi dëshiron të thotë dhe 
vazhdimit të diskutimit nga ana e trajnuesit.
Heshtja mund t’i lejojë folësit të përfundojë shprehjen, ose mund 
të ndihmojë në përvetësimin e asaj që është thënë.

Ndërlidhja

Deklaratat/pyetjet/komentet mund të ndërlidhen nga ana 
e trajnuesit, duke përdorur fjali që do të nxisin interesim, 
mbështetje dhe inkurajim për të vazhduar. 

Shembull:
„Çfarë ndodhi prej kur ishe atje?” ose „Dhe pastaj ishte...“

Aftësi jo verbale të dëgjimit

 
 

Aftësia Shpjegimi

Shprehja e fytyrës
Fytyra jonë shpreh ndjenjat tona. Mundësoni që kjo të ndodhë 
gjatë sesionit. Trajnuesi duhet të jetë i aftë të reagojë shpejt kur 
vendos se çfarë shprehje të fytyrës do të përdorë, duke pasur 
gjithmonë parasysh grupin, nevojat dhe sigurinë e tij.

Kontakti me sy E pasqyron interesin, e inkurajon folësin të vazhdojë dhe ofron 
mbështetje.

Gjuha e trupit

Mënyra në të cilën trajnuesi qëndron, ulet dhe mban trupin e tij 
ose të saj dërgon një porosi për interesim ose bezdi. Kur dëgjohet 
ndonjë pjesëmarrës, trajnuesi duhet të jetë i përqendruar tek 
ai person, me një ndjenjë interesimi dhe rehatie në lidhje me 
tensionin.

Gjestet

Këtu, disa nga gjestet më domethënëse janë ato që shprehen 
përmes duarve. Gjestet për ndihmë, përfshijnë duart e shtrirë 
ose të zgjatur për rritje të pjesëmarrjes, pastaj gjestet me duar i 
përdorim për mbështetje të folësit.

Përkulja e kokës ofron konfirmim dhe inkurajim për vazhdim të 
fjalimit.

Racionalizimi i 
hapësirës

Lënia e një distance të rehatshme midis folësit dhe dëgjuesit. 
Mungesa e hapësirës, ​​respektivisht ndërhyrja në hapësirën 
personale të dikujt, mund të shkaktojë shqetësim. Situata e 
tërheqjes për shkak të ruajtjes së hapësirës personale ose për 
ndërtim të saj, shkakton prishje të atmosferës për punë të tërë 
grupit.

Kufizimi në kohë

Mos e ndërprisni folësin përveçse nëse është e domosdoshme. 
Kjo mund të quhet një kombinim i aftësive të dëgjimit verbal dhe 
jo verbal dhe është me rëndësi thelbësore se si trajnuesi do të 
reagojë dhe vlerësojë situatën për një diskutim të kufizuar në 
kohë.

Teknika e rrëfimit të historive

Teknikat e rrëfimit të historive (storytelling) paraqesin një mjet të fuqishëm 
arsimor në edukimin bashkëmoshatar, pasi ato mundësojnë përcjelljen e informatave në 
një mënyrë që është e kuptueshme, që lidh në aspektin emocional dhe që mbahet mend 
lehtë. Në vend të paraqitjes së fakteve në mënyrë të thatë, rrëfimi i historive u ndihmon 
edukatorëve bashkëmoshatar t’i afrojnë temat për arsimin profesional dhe arsimin e 
dyfishtë përmes përvojave personale, shembujve të jetës reale dhe situatave autentike 
me të cilat nxënësit mund të identifikohen.

Si bashkëmoshatarë, edukatorët kanë një mundësi unike për të ndarë histori nga 
udhëtimi i tyre arsimor, sfidat me të cilat janë përballur dhe vendimet që i kanë marrë. 
Këto histori ndihmojnë në ndërtimin e mirëbesimit dhe besueshmërisë, pasi nxënësit 
kanë më shumë gjasa të pranojnë një informacion kur ai vjen nga dikush që ka përvojë 
dhe moshë të ngjashme. Në këtë mënyrë, arsimi profesional dhe ai i dyfishtë paraqiten si 
zgjedhje reale, të arritshme dhe relevante, e jo si koncepte abstrakte.

Tregimi i historive rrit vëmendjen dhe angazhimin e nxënësve. Një histori e 
strukturuar mirë me një porosi, fillim, zhvillim dhe përfundim të qartë krijon vrull dhe 
interes, nxit kërshërinë dhe krijon hapësirë ​​për pyetje dhe diskutime. Përmes historive, 
edukatorët e bashkëmoshatarëve mund të shpjegojnë informata të ndërlikuara në një 
mënyrë të thjeshtuar, t’i prezantojnë përfitimet nga rrugët e caktuara arsimore dhe të 
adresojnë dilemat ose paragjykimet e shpeshta që lidhen me arsimin profesional dhe atë 
të dyfishtë.

Teknikat e rrëfimit të historive janë veçanërisht të dobishme kur punohet me 
nxënës më të vegjël, pasi ata mësojnë më lehtë përmes situatave konkrete sesa përmes 
informacionit abstrakt. Historitë u ndihmojnë atyre të imagjinojnë rolin e tyre të ardhshëm, 
të identifikojnë interesat e tyre dhe të mendojnë për hapat e mundshëm në zhvillimin e 
tyre arsimor dhe profesional.

Për edukatorët e bashkëmoshatarëve, zhvillimi i aftësive të rrëfimit të historive 
do të thotë gjithashtu përmirësim i paraqitjes publike dhe vetëbesimit. Duke praktikuar 
strukturën, qartësinë dhe shprehjen e ndjenjave, ata mësojnë se si t’i përcjellin në mënyrë 
efektive porositë e tyre dhe të ruajnë vëmendjen e publikut. Këto aftësi janë të zbatueshme 
edhe përtej edukimit të bashkëmoshatarëve, në jetën shkollore, arsimimin e mëtejshëm 
dhe karrierën e ardhshme.

Prandaj, teknikat e rrëfimit të historive janë një element kyç në trajnimin e 
edukatorëve të bashkëmoshatarëve. Ato mundësojnë përcjellje më efektive të njohurive, 
përfshirje më të madhe të nxënësve dhe krijim të një përvoje edukative frymëzuese dhe 
kuptimplote që lë një përshtypje të qëndrueshme. 

Si të rrëfehet një histori e mirë, hapat:

	A Zgjidh qëllim dhe porosi të qartë
Para se të fillosh, pyete veten: Çfarë dëshiroj që nxënësit të mbajnë mend nga ky 

rrëfim?

Porosia mund të lidhet me zgjedhjen e arsimit profesional ose të dyfishtë, tejkalimin 
e një dileme, fitimin e aftësive praktike ose po me një përvojë personale nga shkollimi. 
Historia duhet ta mbështesë këtë porosi, e jo të shkojë në një drejtim tjetër.

	A Fillo me një situatë të dallueshme

Një histori e mirë fillon me një situatë me të cilën nxënësit mund të identifikohen. 
Mund të jetë një moment pasigurie, një çështje ose një sfidë, për shembull zgjedhja e një 
shkolle ose frika nga e panjohura. Kjo krijon interes dhe menjëherë tërheq vëmendjen e 
publikut.

	A Paraqit një sfidë ose problem

Çdo histori ka një “bërthamë”, një problem ose dilemë. Shpjegoni se çfarë ka qenë 
e vështirë, çfarë ju ka ngatërruar ose çfarë ju është dashur të vendosni. Kjo pjesë e bën 
historinë reale dhe autentike dhe u tregon nxënësve se sfidat janë një pjesë normale e 
procesit.

	A Përshkruaje vendimin ose hapat të cilat i ke ndërmarrë

Në këtë pjesë, shpjegoni se si e keni marrë vendimin tuaj ose si keni vepruar. 
Lidheni përvojën me arsimin tuaj profesional ose të dyfishtë dhe theksoni atë që ka qenë 
çelësi i zgjedhjes suaj. Shmangni detajet tepër të gjata - përqendrohuni në çastet më të 
rëndësishme.

	A Ndaje rezultatin dhe mësimin e nxjerrë

Tregoni se çfarë ka ndodhur më pas dhe çfarë keni mësuar nga përvoja. Kjo pjesë 
mbart vlerën kryesore të historisë. Theksoni se si përvoja ju ka ndihmuar të fitoni aftësi, 
vetëbesim ose mundësi të reja.

	A Ndërlidhe rrëfimin me publikun

Në fund, parashtroni një pyetje ose një porosi të shkurtër nxënësve, për shembull: 
“A keni qenë ndonjëherë në një situatë të ngjashme?” ose “Si do të vepronit ju?” Kjo 
inkurajon reflektimin, diskutimin dhe angazhimin aktiv.

Një histori e mirë nuk është e thënë të jetë e gjatë ose e përsosur, por duhet 
të jetë e sinqertë, e qartë dhe relevante për porosinë që duam të përcjellim. 
Hapat e mëposhtëm u ndihmojnë edukatorëve të bashkëmoshatarëve të krijojnë 
një strukturë të një historie efektive dhe frymëzuese brenda një punëtorie ose 

	A Bëhu i sinqertë dhe i natyrshëm

Hapi më i rëndësishëm është autenticiteti. Historia nuk ka pse të jetë e përkryer 
ose dramatike. Një rrëfim i sinqertë dhe i natyrshëm krijon besim dhe e bën porosinë më 
të fortë dhe më të besueshme.

Shembuj të shkurtë të rrëfimeve për edukatorët e bashkëmoshatarëve

Shembulli 1: „Nuk dija çfarë të zgjedh“

Shembulli 2: „Nga frika deri në vetëbesim“

Shembulli 3: „Mësimi që ka kuptim“

“Kur isha në klasën e nëntë, sinqerisht nuk kisha ide se çfarë doja 
të regjistroj. Të gjithë flisnin për shkollën e mesme dhe unë nuk isha i/e 
sigurt nëse kjo ishte për mua. Doja më shumë punë praktike, por kisha 
frikë se çfarë do të thoshin të tjerët. Kur mësova më shumë rreth arsimit 
profesional dhe arsimit të dyfishtë dhe pashë se mund të mësoja dhe 
të punoja në një mjedis real, vendimi im u bë më i lehtë. Sot kam aftësi 
konkrete dhe shumë më tepër vetëbesim“.

Porosia: Është e natyrshme të mos jesh i sigurt, me rëndësi është të 
jesh i informuar dhe të gjesh rrugën tënde.

„Në fillim, kisha frikë nga ideja e të shkuarit në trajnim praktik në 
një kompani. Pyesja veten nëse do të isha mjaftueshëm i/e mirë. Por me 
kalimin e kohës, mentorët më ndihmuan dhe fillova të mësoj përmes 
praktikës. Sot, nuk kam frikë të bëj pyetje dhe e di që mund ta përballoj 
veten në një mjedis real pune.“

Porosia: Frika është pjesë e procesit, ndërsa praktika ndërton siguri dhe 
aftësi.

„Në shkollë fillore shpesh e pyesja veten: “Pse e mësojmë 
këtë?” Në arsimin profesional ndjeva për herë të parë se mund 
të zbatoj menjëherë dituritë. Kur bëra diçka me duart e mia dhe 
pashë rezultat, kuptova se të mësuarit mund të ishte interesant dhe 
i dobishëm.“

Porosia: Mësimi praktik u ndihmon nxënësve të shohin vlerën e diturisë.

Shembulli 4: „Nuk është zgjidhje rezervë “

Shembulli 5: „Secili ka rrugën e vetë“

„Edhe unë mendoja që arsimi profesional është një zgjedhje vetëm nëse 
nuk ke mundësi tjetër. Por kur fillova të mësoj dhe punoj me njerëz nga 
industria, kuptova që kjo është një zgjedhje e vetëdijshme dhe e mençur. 
Sot e di që kam më shumë mundësi nga sa mendoja.“

„Shoku im më i mirë zgjodhi gjimnazin, unë zgjodha shkollë profesionale. 
Në fillim mendova se bëjmë zgjedhje krejtësisht të ndryshme, por sot të 
dy jemi të kënaqur. Kuptova se nuk ka vetëm një rrugë të “drejtë” - me 
rëndësi është ajo që të përgjigjet ty.“

Porosia: Arsimi profesional dhe i dyfishtë nuk janë mundësi rezervë, por 
mundësi reale.

Porosia: Zgjedhjet arsimore janë personale dhe duhet të jenë të harmo-
nizuara me interesimet dhe aftësitë.

Metodat për punë me të rinj

Baza e metodave të punës me të rinjtë qëndron te teknikat e arsimit jo formal. 

Gjatë trajnimeve, qasja në punë duhet të jetë e bazuar në elementet e arsimit jo 
formal:

Faza hyrëse

Qëllimi: njoftimi, aktivimi i nxënësve, hyrja në temë dhe krijimi i një atmosfere të 
sigurt dhe mbështetëse.

	A Rrethi i hapjes

	» Aktiviteti hyrës i cili mundëson që çdo pjesëmarrës të shprehet dhe të njoftohet 
me qëllimet, agjendën dhe temat e sesionit).

	A Thyerës të akullit (Ice-breakers)

	» Aktivitete të shkurtra dhe argëtuese për relaksim të grupit dhe për inkurajim 
të bashkëveprimit midis pjesëmarrësve.

	A Ushtrime për ngritje të energjisë

	» Aktivitete për aktivizim të grupit dhe për harmonizim të nivelit të energjisë me 
dinamikën e planifikuar.

	AMetoda e barometrit

	» Pjesëmarrësit pozicionohen sipas qëndrimit të tyre ndaj një pohimi të caktuar, 
që mundëson hyrjen në temë dhe njohjen e mendimeve të ndryshme. Metoda 
e barometrit është një teknikë ndërvepruese dhe dinamike në arsimin jo formal 
që u mundëson pjesëmarrësve të shprehin në publik qëndrimin e tyre ndaj 
një pohimi të caktuar përmes pozicionimit fizik në hapësirë. Me këtë nxitet 
mendimi, lëvizja dhe respekti për mendimet e ndryshme.

	A Stuhi idesh

	» Krijim i shpejtë i ideve dhe qëndrimeve që lidhen me temën, me qëllim të 
hartëzimit të njohurive dhe pritjeve ekzistuese.

Faza e përpunimit (pjesa kryesore)

Qëllimi: thellimi i temës, të nxënit aktiv, shkëmbimi i përvojave dhe zhvillimi i aftësive.

	A Prezantime (nga trajnuesi dhe pjesëmarrësit)

	» Paraqitje e strukturuar e informatave, si dhe shkëmbim i rezultateve nga puna 
në grup dhe mësim nga grupi.

	A Prezantimi nga trajnuesi/edukatori bashkëmoshatar

Ky aktivitet synon të prezantojë një temë të re në një mënyrë të qartë dhe të 
kuptueshme, të sqarojë konceptet kryesore dhe të vendos një kornizë të përbashkët për 
punë të mëtejshme. Ai u ndihmon pjesëmarrësve të orientohen në temë, të kuptojnë pse 
është e rëndësishme dhe çfarë do të trajtohet gjatë sesionit. Aktiviteti është i shkurtër 
dhe i përqendruar, zgjat 5 deri në 10 minuta dhe nuk hyn në detaje. Në vend të kësaj, 
përqendrohet te porositë kryesore të cilat duhet të kuptohen nga të gjithë pjesëmarrësit. 
Prezantimi mbështetet në shembuj dhe pyetje të thjeshta drejtuar grupit, me qëllim të 
nxitjes së reflektimit dhe përfshirjes aktive që nga fillimi.

	A Puna në grupe të vogla

Metodë e cila mundëson përfshirje më të madhe të të gjithë pjesëmarrësve dhe 
Puna në grupe të vogla është një metodë e cila ka për qëllim të inkurajojë bashkëpunim, 
punë në grup dhe përfshirje aktive të të gjithë pjesëmarrësve. Në varësi nga detyra dhe 
numri i pjesëmarrësve, lehtësuesi e ndan grupin e madh në ekipe më të vogla dhe u jep 
atyre një detyrë të qartë, së bashku me një kornizë të saktë kohore.

Çdo grup i vogël punon në një detyrë konkrete, siç është diskutimi i një çështjeje të 
caktuar, zgjidhja e përbashkët e një problemi ose përgatitja e një prezantimi të shkurtër, 
pllakate ose materiali tjetër vizual. Sipas nevojës, në kuadër të grupit mund të caktohen 
role, si moderator i cili drejton diskutimin, procesverbalist i cili i shënon idetë kryesore 
dhe një prezantues që ndan rezultatet me pjesën tjetër.

Puna në grupe të vogla zakonisht zgjat 10 deri në 20 minuta, pas së cilës vijon një 
prezantim i shkurtër dhe një diskutim në grup prej 5 deri në 10 minuta. Gjatë procesit, roli 
i lehtësuesit është të shpjegojë detyrën qartë, të ndjek grupet, të ofrojë mbështetje kur 
është e nevojshme dhe të kujdeset për përfshirje të barabartë të të gjithë pjesëmarrësve, 
duke respektuar kohën e parashikuar. Kjo metodë është veçanërisht e dobishme sepse 
mundëson pjesëmarrje më të madhe të secilit individ, inkurajon të menduarit kritik dhe 
forcon bashkëpunimin midis pjesëmarrësve. Përmes punës në grupe të vogla zhvillohen 
aftësitë për komunikim dhe aftësitë sociale, ndërsa të mësuarit nga bashkëmoshatarët 
bëhet më i lehtë dhe më efektiv.

Si një këshillë për edukatorët e bashkëmoshatarëve, nëse vërehet se një 
pjesëmarrës mbizotëron në grup, është e dobishme të inkurajohen të tjerët me një 
pyetje të drejtpërdrejtë, por miqësore, duke krijuar kështu hapësirë ​​që të gjithë të japin 
kontributin e tyre.

	A Puna në çifte

	» Shkëmbim i përqendruar i mendimeve midis dy pjesëmarrësve, i dobishëm 
për shqyrtim më të thellë të temave.

Puna në çifte është një metodë e cila mundëson një shkëmbim të përqendruar 
dhe të sigurt të mendimeve midis dy pjesëmarrësve. Aktiviteti fillon me një përgatitje të 
shkurtër, gjatë së cilës lehtësuesi u kërkon pjesëmarrësve të ndahen në çifte, sipas zgjedhjes 
së tyre ose rastësisht, dhe shpjegon qartë detyrën, së bashku me kornizën kohore. Gjatë 
realizimit, çdo çift diskuton për një pyetje ose temë të paracaktuar. Pyetjet zakonisht janë 
të orientuara drejt qëndrimeve dhe përvojave personale, për shembull: “Cili përfitim nga 
programet VET është më i rëndësishëm për ju dhe pse?” ose “Çfarë frikësh ose dilemash 
keni në lidhje me zgjedhjen e arsimit të ardhshëm?”. Shpesh zbatohet parimi i të folurit 
alternativ, ku pjesëmarrësi i parë flet për një deri në dy minuta, pas së cilës folësit të dytë 
i mundësohet po aq kohë. Gjatë bisedës, bashkëbiseduesi nuk ndërpritet ndërsa theksi 
vendoset në dëgjimin aktiv dhe respektin e ndërsjellë.

Puna në çift zgjat 3 deri në 7 minuta, pas së cilës mund të pasojë një ndarje e 
shkëmbim i shkurtë me të gjithë grupin, në kohëzgjatje prej rreth 5 minuta, ku pjesëmarrësit 
ndajnë vullnetarisht këndvështrimet e tyre. Roli i lehtësuesit është të shpjegojë detyrën 
qartë, të kujdeset për kohën dhe të inkurajojë dëgjimin aktiv, pa ndërhyrë panevojshëm 
në vetë bisedat. Kjo metodë është veçanërisht e dobishme sepse rrit përfshirjen e të gjithë 
pjesëmarrësve, inkurajon reflektim më të thellë personal dhe kontribuon në ndërtimin e 
besimit. Puna në çift lehtëson shprehjen e mendimeve, veçanërisht për pjesëmarrësit 
më të qetë ose më pak të sigurt, dhe është një përgatitje e shkëlqyer për diskutimin e 
mëvonshëm në grupe të vogla ose më të mëdha.

Si një këshillë për edukatorët e bashkëmoshatarëve, kjo metodë është veçanërisht 
efektive kur përdoret pas stuhisë së ideve ose para punës në grupe të vogla, pasi u 
ndihmon të rinjve tu japin formë dhe të sqarojnë mendimet e tyre përpara se t’i ndajnë 
ato më gjerësisht.

	A Lojë me role (Role-play)

	» Simulimi i situatave reale me qëllim të mësimit përmes përvojës dhe 
zhvillimit të aftësive sociale dhe të komunikimit.

Loja me role është një metodë që u mundëson pjesëmarrësve të mësojnë përmes 
përvojës personale, duke u vendosur në situata reale ose të imagjinuara me të cilat mund 
të ballafaqohen në jetën e përditshme. Duke marrë role të ndryshme, pjesëmarrësit kanë 
mundësi të testojnë reagimin e tyre, të praktikojnë komunikimin dhe të fitojnë besim më 
të madh në aftësitë e tyre. Kjo metodë kontribuon në zhvillimin e vetëbesimit, pasi u jep 
të rinjve hapësirë të shprehen dhe të flasin para të tjerëve në një mjedis të kontrolluar 
dhe mbështetës. Në të njëjtën kohë, loja me role inkurajon empatinë dhe një kuptim 
më të mirë të perspektivave të ndryshme, meqenëse pjesëmarrësit përpiqen ta shohin 
situatën nga këndvështrimi i dikujt tjetër. Përmes aktiviteteve të këtilla, forcohen aftësitë 
e komunikimit dhe negocimit, ndërsa të rinjtë përgatiten për situata të jetës reale, siç janë 
zgjedhja e shkollimit, biseda me një punëdhënës ose marrja e vendimeve të rëndësishme.

Roli i lehtësuesit është thelbësor për zbatimin e suksesshëm të kësaj metode. Ai ose 
ajo duhet të krijojë një atmosferë të sigurt dhe mbështetëse në të cilën pjesëmarrësit do 
të ndjehen të lirë të përfshihen, pa ndjenjë të presionit ose frikës nga gabimet. Lehtësuesi 
i inkurajon pjesëmarrësit, kujdeset që askush të mos përqeshet ose ekspozohet dhe 
vazhdimisht përqendrohet në procesin e mësimit dhe të të nxënit, e jo në vetë “aktrimin”.

	A Studim rasti

	» Analizë e shembujve konkrete të cilët e ndërlidhin teorinë me praktikën.

Studimi i rastit është një metodë në arsimin jo formal e cila përfshin analizë të një 
shembulli real ose realist, me qëllim që pjesëmarrësit të ndërlidhin teorinë me praktikën, 
të mendojnë në mënyrë kritike dhe të propozojnë zgjidhje të bazuara në një situatë 
konkrete.

Lehtësuesi përgatit një përshkrim të rastit me një kontekst, problem ose dilemë të 
qartë. Rasti duhet të jetë i afërt me përvojat e të rinjve.

Përse është i dobishëm studimi i rastit?

•	 Ndërlidh mësimin me jetën reale,

•	 Nxit mendimin kritik,

•	 Zhvillon aftësitë për analizë dhe vendimmarrje,

•	 Mundëson perspektiva të ndryshme,

•	 Bën temën më të kuptueshme dhe më relevante. 

	AMetoda e diskutimit World Café

	» Metodë e strukturuar për shkëmbim të ideve përmes grupeve rrotulluese dhe 
diskutimeve tematike.

World Café është një metodë ndërvepruese dhe e strukturuar në arsimin joformal 
i cili mundëson shkëmbim të ideve përmes grupeve të vogla rrotulluese, me përqendrim 
në tema të përkufizuara paraprakisht. Kjo metodë nxit të menduarit kolektiv, shkëmbimin 
e perspektivave të ndryshme dhe ndërtimin e përbashkët të njohurive, duke krijuar një 
atmosferë dinamike dhe të këndshme për diskutim.

Për realizimin e World Café, lehtësuesi përgatit paraprakisht disa tavolina ose 
stacione pune (zakonisht 3 deri në 5), ku secila tavolinë ka temën ose pyetjen e vet. Letra 
flipçart dhe shënjuesit vendosen në tavolina për shënimin e ideve. Çdo tavolinë ka një 
“nikoqir”, i cili mund të jetë pjesëmarrës ose lehtësues, dhe i cili qëndron në të njëjtën 
tavolinë gjatë gjithë procesit.

Në fazën fillestare, pjesëmarrësit ndahen në grupe të vogla prej 4 deri në 6 
persona dhe ulen në tavolina të ndryshme. Diskutimi pas pyetjes së parë zgjat 10 deri në 
15 minuta. Pasi të mbarojë koha, grupet kalojnë me rotacion në tavolinën tjetër, ndërsa 
nikoqiri mbetet dhe shkurtimisht i shkëmben idetë dhe përfundimet kryesore të grupit të 
mëparshëm. Procesi i rotacionit përsëritet derisa të gjitha grupet t’i kenë vizituar të gjitha 
tavolinat.

Temat mund të lidhen me arsimin profesional dhe atë të dyfishtë, si për shembull: 
cilat janë përfitimet kryesore të programeve VET, si u ndihmon trajnimi praktik të rinjve, 
çfarë mitesh ekzistojnë rreth arsimit profesional ose çfarë mbështetje u nevojitet nxënësve 
gjatë përzgjedhjes së shkollimit.

Pas përfundimit të rotacionit të fundit, vijon faza e përmbledhjes. Nikoqirët ose 
lehtësuesi i prezantojnë përfundimet kryesore nga secila tavolinë, pas së cilës hapet një 
diskutim i shkurtër i përbashkët për ndërlidhje të ideve dhe për krijimin e porosive të 
përbashkëta.

	AMetoda e diskutimit akuariumi (Fishbowl)

	» Diskutim i përqendruar me dëgjim aktiv dhe mbikëqyrje nga ana e 
pjesëmarrësve tjerë.

Metoda „Akuariumi “ është një teknikë ndërvepruese për diskutim të përqendruar, 
ku një numër i vogël i pjesëmarrësve diskutojnë në qendër të grupit, ndërsa pjesëmarrësit 
tjerë i mbikëqyrin dhe i dëgjojnë në mënyrë aktive nga rrethi i jashtëm. Kjo metodë 
mundëson mësim përmes dëgjimit, analizë dhe mendim për perspektiva të ndryshme.

Qëllimet e metodës:

•	 Nxitje e diskutimit të thellë për një temë konkrete,

•	 Zhvillim i aftësive për dëgjim aktiv,

•	 Mundësim i hapësirës për shprehje për të gjithë pjesëmarrësit,

•	 Mundësim i mësimit përmes ndjekjes së dinamikës në grup. 

	A Galeria e ideve (Gallery walk)

	» Lëvizje nëpër hapësirë ​​dhe ndërveprim me materiale dhe pyetje vizuale.

Galeria e ideve është një metodë ndërvepruese në arsimin jo formal e cila bazohet 
në lëvizjen aktive të pjesëmarrësve në hapësirë dhe ndërveprimin e tyre me përmbajtje 
të prezantuara në mënyrë vizuale. Në vend të qëndrimit dhe dëgjimit pasiv, pjesëmarrësit 
inkurajohen të lëvizin, të lexojnë, të mendojnë dhe të japin kontribut. Në hapësirë ven-
dosen flipçartë, pllakate ose fletë letre, në të cilët janë shënuar pyetje, pohime, probleme 
ose tema në lidhje me sesionin. Secili pllakat paraqet „stacion“ me temë të ndryshme. 
Pjesëmarrësit, individualisht ose në grupe të vogla, lëvizin nga njëri stacion tek tjetri dhe 
në secilin prej tyre lënë mendimet, idetë, komentet ose përgjigjet e tyre - duke shkruar, 
vizatuar, ose përmes simboleve. Kjo metodë mundëson që çdo pjesëmarrës të kontribuo-
jë me mendimin e vet, pa presion nga paraqitja publike para të gjithë grupit, që e bënë 
atë veçanërisht të dobishme për nxënësit më introvert. Njëkohësisht, elementi vizual dhe 
lëvizja fizike e rrisin përqendrimin e energjisë brenda grupit.

Pas përfundimit të lëvizjes, pason një diskutim i përbashkët në të cilin përmblid-
hen idetë kryesore, krahasohen pikëpamjet e ndryshme dhe nxirren përfundime. Në këtë 
mënyrë, galeria e ideve paraqet një metodë efektive për mbledhjen e perspektivave të 
ndryshme, inkurajimin e të menduarit krijues dhe përfshirjen aktive të të gjithë pjesëmar-
rësve në procesin e të nxënit.

Kohëzgjatja e rekomanduar: në varësi të grupit, mundësia e parë më e shpejtë prej 
20 deri 30 min., mundësia e dytë e përshtatur rreth 45 - 50 min.

	AMësimi përmes përvojës
	» Aktivitete praktike të përcjella me reflektim dhe analizë

Mësimi përmes përvojës është një metodë në arsimin jo formal e cila bazohet në 
pjesëmarrjen e drejtpërdrejtë në aktivitete praktike, të ndjekura nga reflektimi, analiza dhe 
nxjerrja e përfundimeve. Në vend të vetëm dëgjimit ose leximit, pjesëmarrësit mësojnë 
nga ajo që e bëjnë, përjetojnë dhe e mendojnë për përvojat e tyre personale.

Kjo metodë zakonisht ndjek katër faza:

1.	Përvojë (aktivitet) 
Pjesëmarrësit kryejnë detyra praktike, lojë ose simulim.

2.	Reflektim 
Bisedohet për atë që ka ndodhur dhe si ndjehen pjesëmarrësit.

3.	Analizë 
Analizohet përse ka ndodhur ajo, cilat aftësi janë përdorur dhe çfarë ka qenë e 
suksesshme ose sfiduese.

4.	Zbatim 
Ndërlidhet përvoja me jetën reale dhe situata në të ardhmen. 

	A Diskutime

	» Shkëmbim mendimesh dhe qëndrimesh si element kryesor i mësimit në grup

Diskutimet paraqesin një metodë në arsimin joformal që mundëson shkëmbim 
të strukturuar të mendimeve, qëndrimeve dhe përvojave midis pjesëmarrësve. Ata janë 
element kyç të mësimit në grup dhe nga grupi, meqenëse nxisin mendim kritik, dëgjim 
aktiv dhe respektim të perspektivave të ndryshme.

Diskutimi mund të jetë:

•	 I drejtuar (me pyetje të parashtruara qartë nga ana e lehtësuesit),

•	 I hapur (pjesëmarrësit lirshëm i shkëmbejnë qëndrimet),

•	 Në grupe të vogla apo plenare.

Është thelbësore të vendosen rregulla të qarta: respekt, dëgjim pa ndërprerje 
dhe shprehje e argumentuar. 

Diskutimi është më i suksesshëm kur pyetjet nuk kanë vetëm një përgjigje 
të saktë - kështu pjesëmarrësit ndjehen të lirë të mendojnë dhe të mësojnë nga 
njëri-tjetri.

Faza përfundimtare 

Qëllimi: reflektim, vlerësim, rrumbullakosje të nxënies dhe përkufizim i hapave vijuese.

	A Rrethi përmbyllës

	» Hapësirë ​​për të përmbledhur përvojën, për të sqaruar paqartësitë dhe për të 
mbyllur së bashku sesionin

Rrethi përmbyllës është aktivitet përmbyllës i sesionit i cili mundëson përmbledhjen 
e asaj që është nxënë, qartësimin e paqartësive eventuale dhe përmbylljen e përbashkët 
emocionale dhe përmbajtjesorë të procesit. Secilit pjesëmarrës i jepet hapësirë të 
shprehet dhe të jep reflektim të shkurtër për përvojën.

Qëllimet e rrethit përmbyllës:

•	 Të përmblidhen porositë dhe njohuritë/gjetjet kryesore,

•	 Të kontrollohet nëse ka paqartësi ose çështje të hapura,

•	 Të fuqizohet ndjenja e përfundimit dhe kuptimit të sesionit,

•	 Të pranohet informatë e shpejtë kthyese nga pjesëmarrësit.

Si realizohet?

Pjesëmarrësit qëndrojnë në rreth. Lehtësuesi parashtron një apo dy pyetje të 
qarta dhe të shkurta, ndërsa secili pjesëmarrës përgjigjet me disa fjalë ose një fjali. Nuk 
mbahet diskutim i gjatë.

Rrethi përmbyllës duhet të jetë i shkurtë, i përqendruar dhe pozitiv - më mirë është 
të mbetet ndjenja që „duam më shumë“, sesa të krijohet lodhje.

	A Vetë reflektimi

	» Mendim individual për të mësuarën, përshtypje dhe përvoja personale.

Vetë reflektimi është metodë e cila mundëson mendim individual dhe të 
vetëdijshëm për përvojat personale, për atë që është nxënë, përshtypjet dhe ndjenjat 
personale gjatë sesionit. Ai u ndihmon pjesëmarrësve të ndërlidhin njohuritë e reja me 
qëndrimet, përvojat personale dhe veprimet e ardhshme.

Qëllimet e vetë reflektimit:

•	 Të thellohet procesi i mësimit,

•	 Të nxitet përgjegjësia personale për zhvillimin personal,

•	 Të zhvillohet mendimi kritik dhe vetëdija,

•	 Të identifikohen njohuritë dhe nevojat personale.

Mos këmbëngulni që të gjithë të ndajnë në publik - vetë reflektimi është një proces 
personal. Mjafton që pjesëmarrësi të largohet me një pasqyrë të qartë personale.

	A Vlerësimi/evaluimi

	» Ndjekje e dinamikës, reagimeve të pjesëmarrësve dhe rezultateve të arritura 
nga sesioni.

Vlerësimi (evaluimi) është proces i ndjekjes sistematike dhe vlerësimit të rrjedhës 
dhe rezultateve të sesionit, me përqendrim në dinamikën e grupit, përfshirjen e 
pjesëmarrësve, reagimet e tyre dhe shkallën e arritjes së qëllimeve të planifikuara. Ai 
mund të zbatohet në vazhdimësi (gjatë sesionit) dhe përmbyllës (në fund). 

Qëllimet e vlerësimit/evaluimit:

•	 Të përcaktohet nëse janë arritur qëllimet e sesionit,

•	 Të ndiqet niveli i pjesëmarrjes dhe angazhimit,

•	 Të njihen anët e forta dhe mundësitë për përmirësim,

•	 Të avancohet cilësia e aktiviteteve të ardhshme.

	A Aktivitet i shkurt vlerësues

	» P.sh. „një gjë që e mësova“, „një gjë që do t’a zbatoj“, si një mënyrë e shpejtë 
dhe efektive për informata kthyese.

Aktiviteti i shkurt vlerësues është metodë e shpejtë dhe e thjeshtë për 
grumbullimin e informatave kthyese nga pjesëmarrësit në fund të sesionit. Ai mundëson 
që pjesëmarrësit t’a artikulojnë atë që është nxënë dhe të bëjnë ndërlidhje personale me 
zbatimin e njohurive të përfituara.

Qëllimi i aktivitetit:

•	 Të kontrollohet çfarë është më e rëndësishme për pjesëmarrësit,

•	 Të përforcohet procesi i mësimit përmes reflektimit,

•	 Të pranohet informatë kthyese e shpejtë dhe e sinqertë,

•	 Të nxitet të menduarit për zbatim kritik.

Puna me të rinjtë kërkon një qasje e cila është ndërvepruese, përfshirëse dhe e 
përshtatur për moshën, interesimet dhe nevojat e nxënësve. Edukatorët bashkëmoshatar 
nuk janë në rolin e „ligjëruesve“, por të lehtësuesve të cilët nxisin pjesëmarrje, dialog 
dhe mësim të përbashkët. Zbatimi i metodave të përshtatshme për punë me të rinj 
kontribuon për motivim më të madh, përfshirje aktive dhe përvojë pozitive për të gjithë 
pjesëmarrësit. Një nga parimet kryesore është mësimi përmes pjesëmarrjes. Në vend të 
përcjelljes njëkahëshe të informatave, të rinjtë mësojnë më së miri kur janë të përfshirë 
në mënyrë aktive përmes pyetjeve, diskutimeve, lojërave ose detyrave praktike. Kjo qasje 
u mundëson të mendojnë në mënyrë kritike, t’i shprehin qëndrimet e tyre dhe të mësojnë 
nga njëri-tjetri.

Metodat ndërvepruese janë posaçërisht efektive në edukimin bashkëmoshatar. 
Puna në grupe, ushtrimet e shkurta, simulimi dhe lojërat me role ndihmojnë që nxënësit t’i 
kuptojnë më lehtë temat dhe të ndjehen më të lirë për pjesëmarrje. Këto metoda krijojnë 
dinamikë dhe e ruajnë përqendrimin, sidomos te nxënësit më të rinj.

Me rëndësi është të zbatohet edhe qasja e orientuar kah të rinjtë, ku mendimet, 
përvojat dhe pyetjet e tyre respektohen dhe merren parasysh. Edukatorët bashkëmoshatar 
duhet të krijojnë një mjedis të sigurt dhe mbështetës në të cilin çdo nxënës ndjehet i 
pranuar dhe i inkurajuar të shprehet, pa frikë nga gjykimi ose nënçmimi. Dëgjimi aktiv 
është edhe një metodë tjetër e rëndësishme në punën me të rinj. Përmes ndjekjes së 
kujdesshme të reagimeve, parashtrimit të pyetjeve të hapura dhe dhënies së hapësirës 
për përgjigje, edukatorët mund t’i kuptojnë më mirë nevojat dhe interesimet e grupit dhe 
në mënyrë adekuate të përshtatin rrjedhën e punëtorisë.

Metodat për punë me të rinj përfshijnë edhe mësimin përmes përvojës, ku të 
rinjtë mësojnë nga shembuj real, rrëfime personale dhe situata konkrete. Kjo metodë 
e rrit rëndësinë e përmbajtjes dhe u ndihmon nxënësve më lehtë të ndërlidhin temën 
me jetën personale. Së fundmi, një aspekt i rëndësishëm është elasticiteti. Secili grup 
është i ndryshëm, prandaj edukatorët bashkëmoshatar duhet të jenë të gatshëm të 
përshtatin qasjen, tempin dhe metodat sipas energjisë, interesit dhe dinamikës së grupit. 
Qasja elastike dhe e hapur mundëson ndërveprim më cilësor dhe arritje më efektive të 
qëllimeve të edukimit bashkëmoshatar.

Zbatimi i këtyre metodave u mundëson edukatorëve bashkëmoshatar të krijojnë 
punëtori angazhuese, mbështetëse dhe frymëzuese, në të cilat të rinjtë marrin pjesë 
aktive dhe përfitojnë njohuri dhe aftësi në mënyrë të natyrshme dhe frymëzuese.

Shembull të sesioneve për edukim bashkëmoshatar

Koha dhe vendi i sesionit

Sesioni nr. 1 Arsimi profesional dhe mundësitë

Kohëzgjatja 45 min.

Qëllimet e 
sesionit

	A Të krijohet një mjedis pozitiv dhe i sigurt për njoftim, komunikim të 
hapur dhe pjesëmarrje aktive.

	A Të rritet kuptimi për arsimin profesional (VET) dhe arsimin e 
dyfishtë, përmes sqarimit të fakteve dhe përkufizimeve kryesore.

	A Të njihen dhe të thyhen mitet që lidhen me arsimin profesional dhe 
mundësitë për punësim.

	A Të nxitet mendimi kritik dhe shkëmbimi i mendimeve për përfitimet 
nga trajnimi praktik dhe zgjedhjet arsimore.

	A Të mundësohet reflektim dhe vlerësim personal nga pjesëmarrësit 
për dobishmërinë e sesionit.

Përshkrimi i aktiviteteve Koha

Rrethi hapës

Nxënësit prezantohen dhe tregojnë çfarë do të donin të jetë 
kuptimi i shkronjave të para të emrave të tyre.

Shembull: D - Driton, drejtësi

                  M - Mira, e mençur

Aktivitet: „Mit ose fakt?“ 
Edukatori bashkëmoshatar lexon deklarata të shkurta, ndërsa 
pjesëmarrësit përgjigjen me „mit“ ose „fakt“.

Shembuj:

	A „Me arsim profesional nuk ka vend pune të mirë.“

	A „Në arsimin e dyfishtë mësohet edhe në kompani.“

	A „Përvoja praktike ndihmon që më lehtë të gjendet 
punë.“

World Café

Lehtësuesi përgatit:

	A 3 - 5 tavolina (ose stacione pune),

	A nga një temë ose pyetje për secilën tavolinë,

	A flipçart/letër dhe shënjues.

Në secilën tavolinë ka një „nikoqir“ (mund të jetë pjesëmarrës 
apo lehtësues) i cili qëndron në tavolinë.

10 min.

10 min.

20 min.

Metodologjia

Realizimi

1.	Pjesëmarrësit ndahen në grupe të vogla (4 - 6 persona) 
dhe ulen në tavolina të ndryshme.

2.	Diskutimi për pyetjen e parë zgjat 5 deri në 10 minuta.

3.	Pas përfundimit të kohës, grupet rrotullohen 
në tavolinën tjetër, ndërsa nikoqiri qëndron dhe 
shkurtimisht i përcjell idetë paraprake.

4.	Procesi përsëritet derisa të gjithë grupet t’i kenë 
vizituar të gjithë tavolinat.

Shembuj të temave (VET dhe arsimi i dyfishtë):

	A Cilat janë përfitimet kryesore nga programet VET?

	A Si u ndihmon trajnimi praktik të rinjve?

	A Çfarë mitesh ka për arsimin profesional?

	A Çfarë mbështetje u nevojitet nxënësve gjatë 
përzgjedhjes së arsimit?

Përfundim dhe përmbledhje

Secili nga pjesëmarrësit vetëm me tre fjalë duhet të 
përshkruajë si ndjehet, nëse sesioni është i dobishëm për të.

5 min.

Hapësira e 
nevojshme Klasë, apo hapësirë pune për më së paku 25 pjesëmarrës

Materialet për 
pjesëmarrësit

Pyetje të shtypura për mit ose fakt

Flipçart letër, shënjues, fasha krep

Pajisje dhe mjete 
ndihmëse Tavolina, tabelë flipçart

Vërejtje
Pyetjet për „mit“ ose „fakt“, duhet të nxisin interesim dhe diskutim. Duhet 
të ndiqet tempi i grupit, të mos ndërpriten pjesëmarrësit, por edhe të mos 
zvarriten diskutimet.

Koha dhe vendi i sesionit

Sesioni nr. 2 Arsimi profesional dhe praktika, çfarë përfitojmë

Kohëzgjatja 45 min.

Qëllimet e 
sesionit

	A Të krijohet një atmosferë e rehatshme, pozitive dhe e sigurt në 
grup që inkurajon lëvizjen, të qeshurat dhe ndërveprimin midis 
pjesëmarrësve.

	A Të identifikohen pritjet e pjesëmarrësve dhe të krijohet një kornizë 
e përbashkët për punë gjatë sesionit.

	A Të rritet ndërgjegjësimi dhe të kuptuarit për përfitimet nga 
programet VET dhe arsimi i dyfishtë përmes lëvizjes ndërvepruese 
dhe punës vizuale me pllakate. 

	A Të inkurajohet një lidhje personale me temën, ku nxënësit do 
të mendojnë se si përfitimet konkrete mund të ndikojnë ndaj të 
ardhmes së tyre. 

	A Të mundësohet reflektim dhe vlerësim i shpejtë i asaj që është 
mësuar dhe përvojës nga sesioni përmes deklaratave të shkurta 
personale.

Përshkrimi i aktiviteteve Koha

Aktiviteti hyrës
Si realizohet: 
Të gjithë rinë ulur në rreth. Lehtësuesi thotë: 
„Ndërroje vendin nëse… të pëlqen muzika“, „…je tip mëngjesi“, 
„…të pëlqen puna në ekip“.

Pjesëmarrësit që e gjejnë veten çohen dhe e ndërrojnë vendin.

Përse është e dobishme:

	A Nxit lëvizje,

	A Krijon të qeshura dhe ndërveprim.

E përforcon lidhjen në grup.

Pritjet e pjesëmarrësve

Secili pjesëmarrës në letër ngjitëse i shënon pritjet e veta, 
pastaj ata vendosen në letër flipçart dhe shfletohen.

Galeria e ideve (Gallery walk)

Në hapësirë vendosen 5 - 6 pllakate (stacione), çdonjëra me 
nga një përfitim:

10 min.

10 min.

20 min.

Metodologjia

1.	 Punësim më i lehtë

2.	 Mësim përmes praktikës

3.	 Kontakt i hershëm me kompani

4.	 Zhvillim i aftësive

5.	 Kompensim financiar

6.	 Më tepër zgjidhje për të ardhmen

Detyra për nxënësit:

	A Lëvizin në grupe të vogla.

	A Te çdo pllakat përgjigjen në një pyetje të shkurtë, p.sh.

•	 „Përse kjo do të ishte e rëndësishme për ty?“

•	 „ Si mund të të ndihmojë kjo në të ardhmen?“

Shkëmbim dhe diskutim

Diskutim i përbashkët:

	A Cili përfitim ishte më interesant për ju?

	A A ju befasoi ndonjë gjë?

	A Si mendoni që VET mund të ndihmojë të rinjtë në 
komunitetin tuaj?

Raundi përmbyllës dhe vlerësimi i sesionit

Aktiviteti: „Një fjali“ 
Secili nxënës përfundon një fjali:

	A „Sot mësova që…“

	A „Më së shumti më pëlqeu…“

 

5 min.

Hapësira e 
nevojshme Klasë ose hapësirë pune për së paku 25 pjesëmarrës

Materiale për 
pjesëmarrësit Flipçart letër, shënjues, letra ngjitëse në ngjyra të ndryshme , stilolapsa

Pajisje dhe mjete 
ndihmëse Flipçart tabelë

Vërejte
Si aktivitet kryesor „Galeria e ideve“, krahas mendimeve të pjesëmarrësve, 
duhet të përfshijë edhe pyetje të përgatitura për diskutimet, përmes të 
cilëve do të arrijmë qëllimin për përfitimet nga arsimi profesional.

Koha dhe vendi i sesionit

Sesioni nr. 3 „Përzgjedhja e arsimit: rrëfime, përvoja, mundësi“

Времетраење 45 min.

Qëllimet e 
sesionit

	A Të krijohet një atmosferë e sigurt, e rehatshme dhe mbështetëse në 
të cilën pjesëmarrësit mund të shprehen lirisht.

	A Të nxitet njohja dhe shkëmbimi i dilemave personale që lidhen me 
zgjedhjet arsimore përmes historive nga jeta reale.

	A Të nxitet dëgjimi aktiv, argumentimi dhe respektimi i mendimeve të 
ndryshme përmes metodës „Akuariumi“.

	A Të rritet kuptimi për përfitimet nga arsimi i dyfishtë përmes 
diskutimit dhe shkëmbimit të përvojave.

	A Të mundësohet reflektim dhe informatë kthyese për përmbajtjen, 
procesin dhe ndjenjën e përfshirjes së pjesëmarrësve.

Përshkrimi i aktiviteteve Koha

Thyerësi i akullit „Icebraker“

Pjesëmarrësit qëndrojnë në këmbë ose ulur në një rreth. Secili 
person thotë emrin e tij dhe bën një gjest të thjeshtë (lëvizje 
dore, koke, trupi). I gjithë grupi përsërit emrin dhe gjestin.

Përse funksionon:

	A Shpejtë krijon energji pozitive.

	A Ndihmon në kujtimin e emrave

Përfshin lëvizje dhe të qeshura.

Tregim historish/rrëfimesh

Edukatori bashkëmoshatar jep një hyrje të shkurtë për 
rrëfimin
Lexohet rrëfimi, e pastaj parashtrohen pyetje:

	A A e ka gjetur dikush veten në rrëfim?
	A A dini ndonjë shembull?
	A Cilat pjesë të historisë janë të afërta për ju?
	A Si do të kishit vepruar?...

Do të ishte më efektive nëse do të lexoheshin dy ose tre 
histori të ndryshme dhe më pas do të diskutoheshin.

Akuariumi (Fishbowl)
Formoni një rreth të brendshëm (3-5 pjesëmarrës që do të 
diskutojnë) dhe një rreth të jashtëm (vëzhgues).
Parashtroni një temë ose pyetje të qartë për diskutim. 
Tema: “Cilat janë përfitimet kryesore të arsimit të 
dyfishtë?“

5 min.

20 min.

15 min.

Metodologjia

Rrethi i brendshëm diskuton.
Rrethi i jashtëm dëgjon me kujdes, ndjek argumentet, 
komunikimin dhe dinamikën.
Pas diskutimit, rrethi i jashtëm jep informata të shkurtra 
kthyese ose ndan vëzhgimet.

Informata kthyese: vëzhguesit ndajnë se cilët argumente kanë 
qenë bindëse dhe se si është dinamika në grup.

Rrethi përmbyllës
Kemi përgatitur një shënjestër me pesë, gjashtë rrathë. E 
ndajmë atë në disa pjesë dhe i japim secilës pjesë një emër:
- Përmbajtja ishte e dobishme për mua...
- Kisha mundësi të shprehem...
- Kushtet për punë janë të mira...

I lusim pjesëmarrësit të vendosin pikë për deklaratat, me atë 
që nëse janë të kënaqur pikët ti vendosin më afër qendrës, 
ndërsa nëse nuk janë, më larg.

5 min.

Hapësira e 
nevojshme Klasë ose hapësirë pune për së paku 25 pjesëmarrës

Materiale për 
pjesëmarrësit

Rrëfime të gatshme

Flipçart letër, shënjues

Pajisje dhe mjete 
ndihmëse Flipçart tabelë

Vërejte Nëse ofrohen disa rrëfime, ato duhet të jenë të ndryshme dhe konkrete, 
dhe duhet t’i kushtohet vëmendje diskutimit.

Koha dhe vendi i sesionit

Sesioni nr. 4 Hapat drejt të nxënit profesional

Kohëzgjatja 45 min.

Qëllimet e 
sesionit

	A Të bëjë hyrje në temë dhe të prezantojë agjendën në një mënyrë të 
thjeshtë.

	A Të inkurajojë secilin nxënës të shpreh veten dhe të ndajë mendimet 
ose pritjet e tij.

	A Të grumbullojë dhe sistematizojë njohuritë dhe qëndrimet fillestare 
për mes stuhisë së ideve.

	A Të mbështes diskutimin përmes studimit të rastit dhe të nxisë 
mendimin kritik.

	A Të bëjë përmbledhje të sesionit dhe t’u mundësojë nxënësve të 
reflektojnë për atë që e kanë mësuar.

Përshkrimi i aktiviteteve Koha

Hyrje në sesion

Pjesëmarrësit rinë ulur në rreth. Edukatori bashkëmoshatar 
shkurtimisht e prezanton temën e sesionit dhe shpjegon se 
çfarë do të punohet.

Pastaj, secili pjesëmarrës i përgjigjet njërës nga këto pyetje 
(sipas përzgjedhjes):

	A Me një fjalë, çfarë të bie në mend kur dëgjon temën e 
sesionit? 
ose

	A Çfarë pret të kuptosh ose mësosh sot?

Secili ka 10 - 15 sekonda për përgjigje, pa komentim nga të 
tjerët.

Rroli i edukatorit bashkëmoshatar

	A Inkurajon secilin të shprehet, pa presion.

	A Dëgjon në mënyrë aktive dhe shkurtimisht i ndërlidh 
përgjigjet me temat e sesionit.

	A E prezanton agjendën në mënyrë të thjeshtë dhe të 
kuptueshme.

Stuhi idesh

Edukatori përgatit një pyetje ose temë të qartë dhe të thjeshtë 
(të shënuar në flipçart, tabelë ose pllakat).

Zbatimi

Lehtësuesi e parashtron temën, për shembull:

	A „Çfarë ju bie ndërmend kur të dëgjoni arsim 
profesional?“

	A „Cilët janë përfitimet nga trajnimi praktik?“

5 min.

10 min.

Metodologjia

Pjesëmarrësit i shprehin idetë e tyre me zë, ndërsa lehtësuesi 
i shënon të gjithë përgjigjet pa komentuar ose korrigjuar.

Rregulla themelore:

	A Nuk ka përgjigje të „sakta“ ose „gabuara“.

	A Secila ide është e mirëseardhur.

	A Nuk kritikohen idetë e tjetrit.

	A Sasia është më e rëndësishme sesa cilësia.

Pas stuhisë së ideve (përpunimi)

Pas përfundimit të aktivitetit, edukatori:

	A Grupon idetë e ngjashme.

	A Parashtron pyetje plotësuese.

	A I ndërlidh qëndrimet e shprehura me temën e 
sesionit.

Studim rasti

Hyrje dhe sqarim i studimit

Për grupe më të mëdha prej rreth njëzet pjesëmarrësish, 
përgatiten disa studime rastesh, por disa nga të njëjtat mund 
të përsëriten për të parë perspektiva të ndryshme të të 
menduarit.

Përgatiten disa pyetje konkrete dhe diskutohet për to.

Shembull:

Studim rasti: „ Nuk dija çfarë të zgjedh“

Aleksi është nxënës i klasës së nëntë. Ashtu siç afrohet fundi 
i shkollës fillore, të gjithë përreth tij flasin për regjistrim në 
gjimnaz. Disa nga arsimtarët dhe miqtë e tij konsiderojnë se 
kjo është “zgjedhja më e mirë”, por Aleksi nuk ndihet i sigurt 
për këtë vendim.

Atij më tepër i pëlqen puna praktike, të mësuarit përmes 
përvojës dhe lidhja e qartë me detyrat reale të punës. 
Megjithatë, ai ka frikë se çfarë do të thonë të tjerët, vallë 
arsimi profesional është “mjaftueshëm i mirë” dhe nëse do të 
ketë mundësi punësimi në të ardhmen.

Momenti kryesor

Në një ngjarje në shkollë, Aleksi dëgjon prezantim për arsimin 
profesional dhe të dyfishtë. Për herë të parë kupton që:

	A një pjesë e mësimit zhvillohet në kompani,

	A nxënësit pajisen me aftësi praktike,

	A mësimi lidhet me mjedisin real të punës.

25 min.

Më vonë, i jepet mundësia të vizitojë një kompani dhe të 
bisedojë me të rinj të cilët tashmë janë pjesë e arsimit të 
dyfishtë. Kjo përvojë i ndihmon më mirë të paramendojë 
veten në një rol të këtillë.

Pas informimit plotësues dhe bisedave me prindërit 
dhe arsimtarët, Aleksi vendos të regjistrohet në shkollë 
profesionale me arsim të dyfishtë. Vendimi nuk është i lehtë, 
por është një vendim i vetëdijshëm dhe i informuar.

Sot, Aleksi:

	A ka aftësi konkrete praktike,

	A ndjehet më i sigurt në vete,

	A e din se çfarë dëshiron dhe në çfarë drejtimi dëshiron 
të zhvillohet,

	A ka pasqyrë reale për botën e punës.

Pyetje

	A Cilat ishin dilemat kryesore të Aleksit?
	A Cilat frika kanë ndikuar në vendimin e tij?
	A Çfarë i ndihmoi të merr vendim?
	A Cilat përfitime nga arsimi profesional apo i dyfishtë i 

njohim në rrëfim?

Përmbyllja e sesionit

Informim/Brifing

Trajnuesi ka përgatitur pyetje, për të cilët kërkon që të jepen 
përgjigje në rreth, sa më shpejtë të jetë e mundur dhe në kor.

Shembull:

Çfarë ju tërhoqi vëmendjen ose ju befasoi më shumë sot?
Dita më kaloi shumë bezdisshëm? 🙂
Çfarë njohurishë ose informacionesh të reja do të mbani 
mend nga sesioni i sotëm?

Trajnuesi kërkon shumë punë?

A mund të zbatoni diçka nga tema e sotme në jetën ose të 
ardhmen tuaj?

Cila pjesë e aktiviteteve ishte më e dobishme për ju dhe pse?

Si ndjeheni pas sesionit - më i/e informuar, më i/e sigurt, më 
i/e motivuar?

Nëse do të mund t’i shtonit diçka sesionit, çfarë do të ishte 
ajo?

Përgjigjet e shpejta mund të jenë një pasqyrim i asaj që është 
bërë, por gjithashtu mund të përfshijnë pak humor.

5 min.

Hapësira e 
nevojshme Klasë ose hapësirë pune për së paku 25 pjesëmarrës

Materiale për 
pjesëmarrësit

Studime rasti të përgatitura

Flipçart letër, shënjues, stilolapsa

Pajisje dhe mjete 
ndihmëse Flipçart tabelë

Vërejte Planifikimi dhe realizimi i studimit të rastit. Analizat më të thella dhe 
diskutimet kërkojnë më tepër kohë.

Koha dhe vendi i sesionit

Sesioni nr. 5 Njohuri, qëndrime dhe përzgjedhje

Kohëzgjatja 45 min.

Qëllimet e 
sesionit

	A Pjesëmarrësit të njoftohen më mirë dhe të krijohet një atmosferë e 
këndshme për mësim.

	A Të shkëmbehen mendime dhe qëndrime për arsimin profesional 
dhe të dyfishtë.

	A Të shkëmbehen përvoja, qëndrime dhe pritje.
	A Të nxirren mësime për zbatim më të dobishëm në të ardhmen.

Përshkrimi i aktiviteteve Koha

Hapja e sesionit

„Thyes akulli - emër dhe gjest “

Si: Secili pjesëmarrës e tregon emrin e tij dhe bën një gjest 
të shkurtër (ngrit dorën, kthen kokën, kërcen, lëviz me dorë). 
Tërë grupi e përsërit emrin dhe gjestin.

Barometri

Në hapësirë shënohen katër kënde me pozitat në vijim:

1.	 Pajtohem plotësisht

2.	 Pajtohem pjesërisht

3.	 Nuk pajtohem pjesërisht

4.	 Nuk pajtohem aspak

Lehtësuesi lexon një pohim të qartë. 
Pjesëmarrësit mendojnë shkurtë (10 - 15 sekonda) dhe 
pozicionohen te këndi që më së shumti e pasqyron 
qëndrimin e tyre.

Pastaj:

	A 1 - 2 pjesëmarrës nga secili kënd sqarojnë përse janë 
aty,

	A Inkurajohet dëgjim pa ndërprerje,

	A Pjesëmarrësit mund të ndryshojnë këndin në qoftë se 
e ndryshojnë mendimin.

Shembuj të pohimeve (VET dhe arsim i dyfishtë)

	A „Arsimi profesional ofron më pak mundësi se 
gjimnazi.“

	A „Trajnimi praktik është po aq i rëndësishëm sa 
teoria.“

10 min.

15 min.

Metodologjia

	A „Më lehtë gjendet punë nëse posedon përvojë 
praktikë.“

	A „E di qartë se çfarë dëshiroj të punoj pas përfundimit 
të shkollës.“

Puna në çifte

Secili çift diskuton për pyetjen apo detyrën e dhënë, për 
shembull:

	A „Cili nga përfitimet prej VET është më i rëndësishëm 
për ty dhe pse?“

	A „Çfarë frikash ose dilemash ke për përzgjedhjen e 
ardhshme të arsimit?“

Diskutim në grupe

Përmbyllja e sesionit

Valixhe me njohuri

Pjesëmarrësit në letër ngjitëse shënojnë:

	A „Çfarë do të marr me vete nga dita e sotme?“

	A „Çfarë do të zbatoj në të ardhmen?“

Pastaj ngjitëset ngjiten në letrën e flipçartit.

15 min.

5 min.

Hapësira e 
nevojshme Klasë ose hapësirë pune për së paku 25 pjesëmarrës

Materiale për 
pjesëmarrësit

Pyetje të përgatitura për Barometër dhe punë në çifte

Fletë të bardha А4, Flipçart letër, shënjues, stilolapsa

Pajisje dhe mjete 
ndihmëse Flipçart tabelë

Vërejte Pjesët hyrëse dhe përmbyllëse mund të zvarriten dhe koha e planifikuar 
mund të mos jetë e mjaftueshme.






